
Bod yn rhieni
Mathew 19:14

-  Ond meddai Iesu, "Gadewch i'r plant bach ddod ata i. Peidiwch â'u rhwystro, am mai rhai fel nhw sy’n derbyn teyrnasiad yr Un nefol." 15 Ar ôl iddo roi ei ddwylo arnyn nhw, aeth yn ei flaen oddi yno.
Salm 127:3

-  Ac ie, yr ARGLWYDD sy'n rhoi meibion i bobl;  gwobr ganddo fe ydy ffrwyth y groth.
Effesiaid 6:4

-  Chi'r tadau, peidiwch trin eich plant mewn ffordd sy’n eu gwylltio nhw. Dylech eu magu a’u dysgu nhw i wneud beth mae'r Arglwydd yn ei ddweud.
Deuteronomium 6:7-9 -  
Rwyt i’w dysgu'n gyson i dy blant, ac i sôn amdanyn nhw pan fyddi adref yn y tŷ, ac i ffwrdd oddi cartre, pan fyddi’n mynd i gysgu, ac yn codi yn y bore. 8 Rhywma nhw ar dy freichiau i dy atgoffa di, a gwisga nhw ar dy dalcen i'w cofio. 9 Ysgrifenna nhw ar ffrâm drws dy dŷ, ac ar giatiau'r dref.
1 Timotheus 5:8
-  Mae unrhyw un sy’n gwrthod gofalu am ei berthnasau, yn arbennig ei deulu agosaf, wedi troi cefn ar y ffydd Gristnogol. Yn wir mae person felly yn waeth na’r bobl sydd ddim yn credu.
Effesiaid 5:21

-  Dylech fod yn atebol i’ch gilydd fel arwydd o’ch parch at y Meseia ei hun.
Diarhebion 20:7
-  Pan mae rhywun yn byw bywyd cyfiawn a gonest, mae ei blant wedi eu bendithio'n fawr.
Effesiaid 5:25-29
-  25 Chi’r gwŷr, rhaid i chi garu eich gwragedd yn union fel mae'r Meseia wedi caru'r eglwys. Rhoddodd ei fywyd yn aberth drosti, 26 i’w chysegru hi a'i gwneud yn lân. Mae dŵr y bedydd yn arwydd o’r golchi, a hefyd o’r neges sy’n cael ei chyhoeddi. 27 Mae’r Meseia am gymryd yr eglwys iddo'i hun fel priodferch hardd – heb smotyn na chrychni na dim arall o’i le arni – yn berffaith lân a di-fai. 28 Dyna sut ddylai gwŷr garu eu gwragedd – fel eu cyrff eu hunain! Mae'r gŵr sy'n caru ei wraig yn ei garu ei hun! 29 Dydy pobl ddim yn casáu eu cyrff eu hunain – maen nhw’n eu bwydo nhw a gofalu amdanyn nhw. A dyna sut mae’r Meseia yn gofalu am yr eglwys.
Colosiaid 3:18-20
-  18 Rhaid i chi’r gwragedd fod yn atebol i'ch gwŷr – dyna’r peth iawn i bobl yr Arglwydd ei wneud.  19 Rhaid i chi’r gwŷr garu’ch gwragedd a pheidio byth bod yn gas wrthyn nhw. 
20 Rhaid i chi'r plant fod yn ufudd i'ch rhieni bob amser, am fod hynny’n plesio'r Arglwydd.
Titus 2:4

-  bod yn esiampl i’r gwragedd iau o sut i garu eu gwŷr a'u plant.
Diarhebion 19:18
-  Disgybla dy blentyn tra mae gobaith iddo, ond paid colli dy limpin yn llwyr.
Hebreaid 12:11
-  Dydy disgyblaeth byth yn bleserus ar y pryd (mae’n boenus!) – ond yn nes ymlaen dyn ni’n gweld ei fod yn beth da. Ac mae'r rhai sydd wedi dysgu trwyddo yn dod yn bobl sy’n gwneud beth sy’n iawn ac yn profi heddwch dwfn.
Diarhebion 22:6
-  Dysga i blentyn y ffordd orau i fyw;  a fydd e ddim yn troi cefn arni pan fydd e'n hŷn.
1 Samuel 2:25,29
-  Os ydy rhywun yn pechu yn erbyn person arall, gall droi at Dduw am help. Ond os ydy rhywun yn pechu yn erbyn Duw, pwy sy’n gallu ei helpu?” Ond roedd meibion Eli’n gwrthod gwrando ar eu tad, achos roedd yr ARGLWYDD wedi penderfynu eu lladd nhw... Daeth proffwyd at Eli a dweud wrtho,... Felly, pam wyt ti’n difrïo’r aberthau a’r offrymau dw i wedi rhoi gorchymyn amdanyn nhw. Pam wyt ti’n dangos mwy o barch at dy feibion nag ata i? Dych chi’n stwffio’ch hunain gyda’r darnau gorau o offrymau fy mhobl Israel?

